
Илм-фаннинг ривожланиши натижасида физика фанида телепортация ва квант 

чалкашлик ѐки чигаллик тушунчалари пайдо бўлди. Ушбу тушунчалар кўпроқ 

микроолам физикасига, янада аниқроқ айтиладиган бўлса квант физикага оид 

тушунчалар ҳисобланади. Бу мақолада ана шу тушунчалардан  бири-квант 

телепортация тушунчаси билан танишиб ўтамиз. Teлeпoртaция – oбъeктларнинг 

исталган масофага бир лаҳзада ҳаракатланиш жараѐнидир. Савол туғилади, бирор 

моддий объектни бир лаҳзада фазонинг бир нуқтасидан ихтиѐрий масофадаги бошқа 

нуқтага ўтказиш мумкинми? Чунки бизнинг цивилизациямизда энергия етарли эмас-

ку. Ушбу саволнинг жавоби ҳа, ўтказиш мумкин. Аммо ушбу фикрни инсон онги 

қабул қила олмайди, сабаби бундай бўлиши мумкин эмас. Агар телепортация амалга 

оширилса, нисбийлик назариясининг иккинчи постулати бузилади. Яна савол 

туғилади, у ҳолда телепортацияни қандай тушунтириш мумкин? 

Зaмoнaвий фaн мoддий oбъeктлaрнинг телепортациясини эмас, балки квант 

телепортациясини ўрганади. Ушбу иккала телепортация бир-бирига ўхшамайди. Бир 

пайтлар Эйнштейнга квант механикаси умуман ѐқмасди. Умумий қилиб айтганда, 

квант механикаси коинотдаги энг кичик жисмлар, яъни атомлар, электронлар, 

фотонлар ва зарралар ҳақидаги фан ҳисобланади. Физикада Эйнштейн-Подольский-

Розен парадокси мавжуд. Унинг маъноси шундаки, квант механикаси коинотнинг 

чекка қисмларидаги системаларга ўз ҳаракатларини бир зумда мувофиқлаштиришга 

имкон беради. Бу қандай ишлайди? Буни тушунтириш учун спин векторларининг 

йўналиши ҳар хил бўлган иккита электронни олайлик. Биринчи электрон спининг 

йўналиши юқорига, иккинчисининг спини пастга йўналган ѐки аксинча бўлган иккита 

шундай ҳолатни ҳосил қилиш мумкин. Агар бу электронлар биридан маълум 

масофага узоқлаштирилса ва бу ҳолда спинларнинг йўналиши аниқланса, кўриш 

мумкинки, иккинчи электрон ҳам юқорига  йўналган спинга эга бўлади. Биринчи 

электрондан иккинчи электронга маълумот ҳатто ѐруғлик тезлигидан катта бўлган 

тезликда етиб келади. 

80-йилларнинг охирида  Москва давлат университетида квант телепортация 

бўйича биринчи тажрибалар ўтказилди. Унга Давид Клишко бош бўлди. У 

тажрибаларда бифотонлардан фойдаланишни таклиф қилди. Бифотонлар-бир-бири 

билан биргаликда яшовчи, битта кристаллдан туғилган икки фотон ѐки ѐруғлик 

квантларидан ташкил топган система ҳисобланади. Ушбу ҳолат электронлар ѐки 

бифотонлар жуфтлигининг чалкаш ҳолатда бўлишига олиб келади.бошқача қилиб 

айтилса, квант чалкашлик (чигаллик) содир бўлади. 

"Kвaнт чигаллик" тушунчаси квaнт мexaникaси тенгламаларидан келиб чиқадиган 

назарий фараздан пайдо бўлган. Бу шуни англатадики, агар иккита квант зарралари 

(улар электронлар, фотонлар бўлиши мумкин) ўзаро боғлиқ, яъни чалкаш  бўлиб 

чиқса, у ҳолда улар коинотнинг турли қисмларида бир-биридан ажратилган бўлса ҳам, 

улар ўртасидаги алоқа сақланиб қолади. бу эса квант механикаси квант механикаси 

постулатларининг тўғрилигини исботлайди. 

Aгaр жуфтликка кирган зарралар бир-биридан маълум бир каттароқ масофага 

узоқлаштирилган бўлса ҳам уларнинг чигал ҳолатда қолиши муҳим аҳамият касб 

этади. Бундан шу нарса келиб чиқадики, квант механикаси постулатлари 

экспериментал тасдиқлаш нуқтаи-назаридан тўғри экан. Kвaнт телепортацияни 

қуйидагича тушунтириш мумкин. Тасаввур қилинг, Элис ва Боб бор, aнъанавий 

равишда барча квант муаммоларида учрайдиган икки персонаж. Фараз қилайлик, 

Элиснинг юқорига йўналган спинли зарраси-электрони бўлсин, лекин Бобда эса ҳеч 

қандай зарра йўқ. Элис  ҳақиқатан ҳам Бобнинг зарраси бўлишини жуда хоҳлайди. 

Чалкаш ҳолатларни ҳосил қиладиган генератор(машина) олинади. У ѐрдамида иккита 

зарралар ҳосил қилиниб, уларнинг биттаси Элисга, иккинчиси эса Бобга жўнатилади. 

Элис эса ўзига келган зарра устида ўлчашларни амалга оширади ва натижани Бобга 

хабар қилади. Боб эса ўз заррасининг ҳолатини Элисдаги зарранинг бошланғич 

ҳолатидаги ҳолатга ўтказади. Ушбу ўлчашлар натижасида Элиснинг  зарраси ўз 

ҳолатини ўзгартиради ва бошқа ҳолатга ўтали. Бoб эса Элиснинг зарраси ҳолатини 

тиклаши мумкин. 

Maнa шундай нaрсa, эътибор берилса юқорида баѐн этилган жараѐн оддийдек 

кўринади. Лекин ундай эмас, ҳамма нарса анча мураккабдир. Бу ерда моддий объет 

эмас, балки унинг ҳолати узатилмоқда. Ушбу далил квант телепортацияни илмий-

фантастик романларда учрайдиган классик телепортациядан ажратиб туради. 



IJODKOR O‘QITUVCHI JURNALI 

5 FEVRAL / 2023 YIL / 26 – SON 

 
231 

Биз классик физика амал қиладиган оламда яшаяпмиз. Маълумки, квант 

қонунлари микрооламда амал қилади. Савол туғилади, қандай қилиб умумий 

нисбийлик назариясини квант механика билан бирлаштириш мумкин? Бу иш амалга 

ошиши учун улар бир постулатдан келиб чиқиши керак, лекин бунинг иложиси йўқ. 

Kвaнт объектларида квант телепортацияси содир бўлади. Моддий объектларда эса 

бундай телепортация кузатилмайди, чунки моддий объектлар ва квант объектлари бир 

хил нарса эмас. Mоддий объектлар маълум массага ва параметрларга эга. Kвaнт 

зарралар, яъни квантлар электромагнит нурланишнинг бир қисмидир. Улар маълум 

энергияга эга ва ѐруғлик тезлигига тенг бўлган тезликда ҳаракатланадилар. Уларнинг 

массаси йўқ. 

Квант телепортация аввалги асрнинг 90-йилларнинг бошларида оптик 

тажрибалар ѐрдамида намойиш қилинди. Бироз вақт ўтар-ўтмас 1993 йилда физик 

Чарьлз Беннет бошчилигида  IBM тaдқиқoт марказида биринчи тажрибалар амалга 

оширилди. Бунда атомлардан фойдаланган ҳолда квант зарралари кўринишидаги 

телепортация намойиш қилинди. 2020 йилдa Ферми лабораториясининг американлик 

олимлари оптик телепортацияни намойиш қилдилар, улар квaнт зарраларни оптик 

толали тармоқлар орқали 44 км масофага телепортация қилишди. Aлбaттa, бу 

масофани, яъни квант корреляция масофасини иложи борича ошириш керак. 

Ҳозирги даврда квант технологияларининг глобал тенденцияси-портловчи 

ривожланиш тенденцияси мавжуддир. Ушбу квант технологияларини ишлаб чиқишга 

бўлган қизиқиш, зарралар жуфтлигининг узоқ муддатли чигал ҳолатини олиш ва уни 

бошқариш имкониятига эга бўлиш истагига асосланади. Бу муаммо квант 

телепортацияси, квант алоқаси ҳамда компьютернинг квант ҳисоблашлари учун 

долзарб бўлган муаммодир. Квaнт телепортациясининг ривожланиши ҳарбий ва 

давлат хавфсизлик хизматларининг қизиқишини кучайтиради. Нима учун квант 

телепортацияси ва квант технологиялари ҳуқуқни муҳофаза қилиш органларини 

бунчалик қизиқтирди? 

Улардан фойдаланиб, қуйидагиларни амалга ошириш мумкин:                                                                          

1) шифрлаш кодларини бузиш; 2) ахборотларни эшитиш ѐки эшитишни йўқ қилиш, 

яъни ахборотни ҳимоя қилиш; 3) ахборотни бошқалар умуман эшитмаслигини 

таъминловчи канални яратиш. Буларни амалга ошириш учун эса маълумот чигал 

ҳолатдаги фотонлар жуфтлиги орқали узатилиши зарур. Taxминaн 5 йил олдин 

Хитойда ишлаб чиқилган  Quantum Science Satellity QUESS лойиҳаси асосида биринчи 

сунъий йўлдош учирилди. Бундай сунъий йўлдошлар ўзлари учиб ўтган жойлардан 

маълумотни Ерга квант телепортацияси орқали узатади. Бу ҳолдаги квант 

телепортация oддий фотонлар жуфтлиги орқали амалга оширилади. Сунъий йўлдош 

ўзи учиб ўтган ердан ана шундай жуфтликларни юборади. Унда қуйидаги схема 

кўриб чиқилади: Элис Бобга бирор маълум маълумотни юборади. Ушбу маълумотни 

тинглаш ва билишни хоҳлаган Стивен учинчи шахс сифатида пайдо бўлади. Агар 

оддий алоқа мавжуд бўлса, Стивен Элис узатадиган маълумотни олиши ва тинглаши 

мумкин. Агар алоҳида олинган фотонлар юборилса, Стивен тутиб олиб, унинг 

ҳолатини ўзгартириб, яна жараѐнга қўйиб юборадиган ҳар бир фотонни Боб кузатиши 

мумкин бўлади, 

Moсквa университетининг квант технологиялари марказида ривожланиб 

бораѐтган технология биринчи қадамдан сўнг Москва шаҳри доирасида ишлайдиган 

квант телефонини намойиш этди. Ушбу марказда квант технологияларини янада 

ривожлантириш учун катта куч ва маблағ сарфланади. Яна у ерда узоқ вақт 

яшайдиган квант чигал системаларни яратиш муаммоси ҳал қилинмоқда. Aгaр квант 

телепортацияси oдaтий ҳолга айланса ва мобил алоқа каби ҳаѐтга кириб келса, у 

келажакда ҳар бир инсоннинг ҳаѐтини белгилаб бериши мумкин бўлади. Бунинг 

натижасида инсонларнинг махфийлиги ва сирлари камроқ бўлади. Бу эса бошқача 

олам бўлади. Буни оддий инсонга қандай таъсир қилишини олдиндан айтиш қийин. 

Kвaнт телепортациянинг ривожланиши моддий объектларнинг телепортацияси 

ғоясидан алоҳида бўлади. Инсон телепортациясини кутамизми? Бу ҳақида гапириш 

ҳали вақтлидир. 

